
I lainat leh I ngaih mah
mahteu, lungngai taka I
kikhenpih chengteu kha, taksa
hawihna chuoi mai talo ding,
van taksa pu’n hung thodawk
tau intin, ei uh hi Lalpa hung ni
tieng a dama na um nalaite hin
vanthamzawl akhun Lalpa muok

dingin sukdanglam in um vek tai
tiu. 2 Thess. 5:6. Zieziekchun,

midangte bangin ipmu puoi tiu
khai! Pilkieum in hak zing zawi
tiu.

Lalpa Isu hung vak ding ei
tai. Angelte’n a gen uh ka hun
laksawnna hi, “Khawvel hun
tawng Ropui” tih C. Lalpara
lehkhabu apata kilasawn ahi.

Lalpa’n simtute vangsak
chiet ta hen.

oo0oo

PAUCHAMPIH DING

1. Kum 40 sunga thil tung ngeilo hung um chuh, guohtui tam ziekin I
thing Missionary Field a sapchuomte In 28 hiel, a In uh tui in achup a,
haksa tak leh liengvai tak in aum ui.

2. Balaramkhul, Kabwakching a Missionary, S. Norendro B.P stroke
in date 26/07/2017 (Wednesday) nin a puk kit a, RIMS Hospital ah
etkawl ahi a, gimtak leh panpih ngai mah mah ahi zing hi.

3. Tulai in Dengue, Japanese Encephalitis (JE) leh Swin Flu natna ziekin

mi tamtak District Hospital a etkawl ahiu a, a diekin Henglep lam

apat in mi tamtak puok dawk ahiu hi. Thokang peh a pata hung pawt

ahih ziekin, Govt. inle theihtawp in pan alau hi.
Evangelist mi 3 lak ahiu a,
1. Tv. Soilal S/o Lunmang 2. Tv. Meshack S/o Evan Lamzagin
3. Tv. T. Lalthuom S/o Khamzalal
Biel thum ah mawhpuokna piek ahiu hi.
August  Phaibiel - Meshack
Tuilangkuol Biel- T. Lalthuom
Sept. Phaibiel - T. Lalthuom Saichang Biel - Meshack
Tuilangkuol Biel - Soilal
October Phaibiel - Soilal Saichang Biel - T. Lalthuom
Tuilangkuol - Meshack
Biel nei te leh Local a lawi upa te'n pan analak pih ding in nget ihiu hi.

b

Saichang Biel - Soilal

ZIE VAN NUOI KHAWVEL DAN
GUOL HIN UM KIU!

Zie vannuoi dan guol hin um kiu unla, Pathien deihlam,
a pha leh, pawm tak leh, phat bukim chuh na hetchil
theithna dingun, na lungthim uh a thak a um in, lamdang zaw tau
u.n. (Rom 12:2)

Gingtute cheng in khawvel a atuok chuh, melmapa Setan in zie
khawvel a thil haw leh khawvel umdan haw hi mangin Pathien
deihloh lam a mipite pui a, gitloh a puilut ding ahi. Khawvel chieh
dan (boruok) Pathien deihloh lam in a chieh zel hi tih hi niel guol
loh ahi. Melmapa Setan chun, thil chiehdan cheng cheng hi Pathien
kalhlam ngen in a chieh pih hi. Zieziekchun, Pathien in zie vannuoi
dan guola umlo dinga ei deih ahi.

Kristien I hihna ziek un, thagau lam thil chu I lunggulh chiet ding
uh ahi. I kimvel ua thil tung ei thuzawh mah mah haw hi, Pathien
deih dan in ei thuzawh ahim? Vannuoi deih dan in ei thuzawh ahim?
Eimau chiet kidawng zel hi tiu. Kristien tin chuh, bang hih I hiu
em? Bangziek a hih I hiu em? Mi dangten ahih man ua hih mai ding
kristien hihloh ding ahi.Thagau lam thil lunggulhna I neihloh chun,
khawvel thil a kintaka puihmang a um thei I hi. Melma pan mite
apuih mangna baihlam pen khat chuh “Mitin hinkhuo nuom zaw leh
phazaw neih utchakna hi ahi.” Hinkhuo phazaw leh hawihzaw chuh,
lungsietna, chamna, kipahna leh hiselna a kipat ahi. Khawvel thil a
hauhsakna hi hinkhuo pha ei tuntu pen ahi puoi. Vangsakna kiti hile
“I hih nuom cheng hih hile ahi khel puoi. Ei mau deihna pitit hile
vangsakna ahi suok puoi.” Hinkhuo nuom neihna ding chuh khawvel
thil apat hilo in lungthim/lunggil a kipat ahi. Chuleh, thuneihna leh
kithununna a kipat vangsakna um ahi zawi.

CHAMNA AW | AUGUST, 2017 01



Chamna A
Khawvel thil a hauhsakna tamtak hi hinkhuo subuoi leh Krista batna
nei a khanna dinga daltu ahi. Eimau a kisuol sek khat chuh “Hinkhuo
a muonna leh neihbeh utna hi ahi.”

“Lunggil a kipahna chuh, taksa a dingin hiselna ahi a, himahleh
itthikna vang chuh guh sukdam theihloh tawbang ahi.” (Thuchingte
14:30)

Mi tamtak chuh, taksa thil a puthmang in a um zel sek ui. Kum tamtak
chiehsa a anatung chu tu hinle ei haw laka a dik zel hi.

“Zie hun tieng chun, Juda lawiupa tamtakin Isu chuh a gingcha
tau a; himahlele, Pharisaite ziekin tangphuong takin a gen dawk
puou, Kikhawpna In apat a nawhdawk a hih lohna dingun. Pathien
kipahpih a um sangin mihingte pahchak a um a ut zaw ngél u a.”
(Joh 12:42-43)

Kristiente chun, khawvel chiehdan het a khawvel chiehdan zuilo a,
Pathien deih dan lampi I zuih apawimawh ahitai. Khawvel chiehdan
a chieh lo a, lungthim thak a um dinga chielte leh sapte I hi tau hi.
Kristiente chuh khawvel tawh akibatlohna hi khawvel muh a sulangtu
ding chuh gingtute hi I hitau hi. Krista Lalpa leh thuneihna nuoia
hing chiet dingin kipiethak chiet hi tiu.

000oo

Chamna aw hi subscribe a, Articles a hun pie zing
ding in leh subscriber ding hun hawla sponsor
hun bawl zel ding in, chun aphung vukna ale pang
dingin na tawmngaihnau leh deihsaknau Pathien

min in ka hun ngen ui.

- Editorial Board

—

14. Ni 11-12-73 ni khan Angel
hidinga ginchak um chun,
“Huntawp anai tai.” Tam leh
natnate hung um zel intin, mi
thienglim lakkhawm hung hi
ngal ding ahi. Mi cheng cheng
kisakzawh ahun tai, ti’n Pu
Thanmawia, Kolasib kawm ah
a gen hi. Ni 29-5-84 khan le Pi
Thanghlili, Chanmari, Aizawl
chun, a huon lo a thawh Ilai in,
nungak 3 chun, Lal Isu hung ding
anaih zie, a gen zawh un, huon
tawlam ah a taihsan ta mai ui.

Zieziekchun, Lalpa Isu hung
na ding hi anaih tak ziekin, Lalpa
chun, Angel te mangin muntin ah
a hung kit ding anaih tak zie a
puonsak/ a gensak ahi. Khawvel
nungchang leh kihei viel dan/
umdan haw hi guntak in en viel
tie. Khawvel thiemna leh chitna
thak musuoktu sawrkar lienpen
pente kisak dan hi muonum
na sa zel na? Khawvel hin Lal
Isu hungding hi angak sawt
tak ziekin angui zo tai. Gamtin
ah tuolsung buoina, thagum
thawhna, zukhamna, uiretna,
hukna, gukchakna, tuolthahna,
tam leh hileng apung zel tai.
Chanchinbu dang dang ziktu

leh khawvel miching Scientist
haw chun, tulai khangthak hun
hi bei ding kuon in a he tau.
Galmuonna mun him aum ta
puoi, Lalpa kawm ka tun ma
cheng in. Galthuom nasatak
tak haw mat ahung hih chun,
minute chawmcha sung in leivui
suok vek mai ding I hiu hi.
Zieziekchun, Pathien naih hiting
un, zawmthaw leh thadah taka um
hun ei ta puoi. Pathien tuok zieng
thei dinga kisak hun ei tai. Krista
hung kitna leh kinepna hing I
lungthima a um zel chun, amah
a thiengtho guol in, I thientho
dinguh ahi. Khuti lampang ka
kinep ahih chun, gitlohna leh
thientho lohna lama kisuthieng
in, gensiet bei a thamuong taka ka
um ei muh theihna’n taimat suoh
zaw sem hitiu. Tuhi kithahdahna
leh dawngdahna hun ahi ta puoi.
Kipak taka hukdampa ngakna
hun ahi zaw tai.

Khaile, I masang cha ahin I
Lalpau chuh a mithiengthote
la dingin hung ding ahi. A
mithiengthote mite’n a deihloh
uh, ngawl leh gilo a angaih
uh, boruok ah Lalpa tuok ding
in chieh to diel diel mai ding
I hiu hi.

lau a kithing kawm in car (motor)
chawlhmun chu a tun tun chun a
pawt a, a chung ua thil hungtung
chu mite kawma chun a gen ua.
Station ngaktu chun a thugen uh
ahun ngaihthak chun, nui le a
nui puo a, zie taka car a hung, na
thugen guol gen chuh nang u hi
a nga na chu na hi tau, ti’n ana
genkhum hi.

8. Zie lampi a chieh Pastor khat
kawm a chun, “Pastor, Lal Isu
hungna ding hi anai tai” tih
mipite kiengah gen ah, a tih zawh
zawh in a mang kit zieng hi.

9. Zan khat chuh Los Angeles nu
khat chuh lampi thip tak mai ah
hin car in a tai hi. Nu upa deuh
tak khut ana zak chu a puo malam
a, zie nu chun, “Lalpa chuh hung
vak zieng ding ahi” a ti a. Kum a
ngen ngal hi. Car neitu chun, zie
bang zan thimnuoi ahin bangti’n
a a khuosak ding, a lungthim in a
ngaihtuoh a, hopih ding a tih leh
a mu zo ta puoi.

10. Philadelphia ah hinle mi nih
car a chiehlai un, mi khat in chut
ana ngen a, amah chu a puo ngal
ua, a mipuok u chun, “Lalpa chuh
hung vak zieng ding ahi” a tih
zawh chun a mang kit mai tai.

11. Queensland ahinle mi nih car
a chiehte chun, mi nih hin chut
guo’n ana kham ua, amau chu a
chutsak ua, mi nihte chun, Lalpa
hung ding a naih zie a gen ua,
muh theihloh in a mang kit tau hi.

12. New Oreleans ale mi khat
zan sawt nung a Car in a tai a,
mi khat lampi a ana ding, chut
hun guo chuh a puo ta a. Zie pa
chun, “Lalpa chu a hungvak tak
ka gingchai” a ti a, kum a ngen
a, Police haw car kawihna mun
achun a kum tai. Himahleh,
car neitupa chun zie pa chu a
lungkhampih mah mah a, zie
bang zanthip zana khawia bang
a ti ta dem, ti’n Police te kawm
achun, zie a kumpa kha khawia
um ahi ta’m ti’n a dawng a,
Police haw chun kuomah ka mu
puou hi, car kawt khak kha na
hawnga na khak kit mai in ka heu,
kuomah na car apat hung kum ka
mu puou hi. Na umdan kha mak
ka sa khawp mai ui, a tiu hi.

13. Dulutch khuo ale zie tawbang
thil hi nitak khat ah 13 vei report
muh ahi. Police duty te chun
Telephone ah a dawng ui. Isu chu
hung vak zieng ding ahi tih thu
hi. (P. Alert March 1991).

Youth Column:

GAWTMUN APAT

A KHANGLAITE
THUCHAH

N
-Evan. Paukhomang Gangte
Secretary, CKKP — ESC

Zie Gawtmun apat mi Hausapa thuchah kiti hih Columbus khawpi,
Georgia State, USA a Calvary Baptist Sapchuom a kum 25 hiel
Pastor a ana pang Rev. Dr. Byram H. Glaze in Pathien apat kilakna
amuh thu, “A Message From Hell To You” tih ana zik dawk, P.C.
Biaksiama in alehkha bu, “Mihausa leh Lazar” chanchin bu a telsak
dinga ana guon lut, micheng cheng ading a hettuok leh pawimawh
a diekin khanglaite dinga hung ki piesawn sawn chuh ahi.

Rev. Byram hin Pathien na kum
25 sung hiel ana sem a, lawhting
kisa beklo a lungdawng a aum
lai chun, Gawtmun a pat ngei
hung thei le chuh mi thuzawh
mah mah un au, tih ahun gel
dawk ta a, tichun Pathien kawm
ah, “Gawtmun a mihausapa khah
hun sawl kit mai inla, Hukdamna
thu ngaihsak nuomlote kawm
ah, Gawtmun haksat dan hung
gen mai leu tia, a paucham leh
Pathien in hiti hin ahun dawng
hi. “Gawtmun apat Mihausapa
hun sawl theih ahih loh dan
leh Gawtmun chanchinte Bible
a panin na he chien ngal a,
bangziek a ngen ngen na him?

Zik thawh zieng in.” tia Pathien
aw a zak, amah le kipan ngal
zieng, a zingkal dak nih apat dak
nga chan ahun zik dawk chuh
gensawn kit guo I hiu hi. Zie
Gawtmun thuchah chuh Sappau
in copy maktaduoi akisu a hawp
zak ahi. Chuleh Korea, Japan,
Chinese leh adang pau 15 sang
a tamzaw a lehdawk ahi. Korea
atun in ana simkha sepaih 2973
in ahinnau Krista ah apie tha
ngal ui.

MIHAUSAPA NEULAI
CHANCHIN

Krista pienma BC 5 vel in
Palestine gam ah ka pieng a,
pienpih unau 6 lak ah a upapen

CHAMNA AW | AUGUST, 2017 03

leh athimasa pen ka hi. Ka pa
chuh mihausa, sum ngaina mi
ahi. Sum adeih bek ziekin a
zi a chate le ngaihsak manlo
ahi. Apawimawh ka thagau
hukdamna lam vang chuh ei
hilh kha puoi. Ka nu le mihausa
chanu, melhoihtak lehkha thiem
ahi. Amelhoih leh minthan na
ziekin thil kihihna phawt ah
chiel leh tello theilo langsar pen
ahi. Vantang kipunkhawmna leh
programme chenga a kihahmat
bek ziekin, a chate kei uh le
ei ngaihsak man kha puoi. Ei
enkawl chuh suokte pouh ei
enkawl dinga kiguote ahiu hi.
Ka nu leh pa’n chuh ei enkawl
manlo hiel a hiu hi. Ka pa chun,
mi chagah mi zawngte cha tawh
ka kivawp ding ule eiphal puo a,
mi hausa chate tawh ka kivawp
pouh leh bang tin um lengle
khawksalo ahi. Tichun paisa a
kichep nate, nungak manlohte,
leh khamtheih bawl haw tawh ni
cheng in ka kivawp sek ua, ka in
ah ei hung chiel sek un, ka pa’n
chuh bangmah a gen kha puoi,
kam khat inle ei thouh puoi. Thil
phalo kabawl a het nung tieng
inle hai dingin ei nawh khapuoi.

04 CHAMNA AW | AUGUST, 2017

Ka nu leh pa chuh kumkhat
sungin khat vei le biekin a kai
kha puou hi. A kikhawp sun sun
u leh chuh thawhlawm tampi-pi
a thawh sek ui. Sakhaw hotute
pahchak a lawh sek ui. Sakhaw
houtute le mipahchak a thiem
ngei ua, achang leh mipi lak ale
a hun phuong kha sek ui. Hinla ni
chenga ka sum muh u tawh tehin
ka thawhlawm piek u chuh bang
mah kham ahi puoi.

Ka hung tangval a, ka gitlohna
te chuh ka nu leh pa’n a helo
ahi puou a, hindan hawih ale
hing dingin ei gai kha puou
hi. Zieziekchun, gitlohna leh
chapona lam achun atawp tieng
su’n ka chung nung ahi. Kapala
a sumdawnna ka sukbuoi ding lau
in, ka nget leh deih cheng ei hih
sak zelin, unau lak a upa pen le
kahi thou a, Aigupta te siem thik
sakawl kangtalai ahawih chitak
ei chawk sak a, ka lawitenle ei
awtcha thei khawp mai ui. Ka
kimvel gamte chuh tawhlohna le
ka nei puoi. Kei hunlai a khawvel
a khaw lopipen Rome ah le ka
va zin sek a, sum tamtak-tak ka
keng a, kisuklimna mun cheng ah
nawpchen in ka hun cheng ka va
mangzo sek hi.

%/?MIWWIH PXZHJ

ah van lam a khun melchikna
maktak mai veivawm lienpi
khaw thanglam apat in a hung
kilang phut mai a, a hung nai
zel a, meikuong guol in a hung
san phut mai a, zie chun thil
kikuol pempum mai hi a hung
kilang a, zie tak achun, “Lalpa
chu hung ding ei tai” kisa zo in
tih a hung kilang hi. Zie phet
chun Angel tha lientak nei leh
a kienga Kross lientak a hung
kilang kit a, zie nuoi mah achun,
Amen tih zik hi ahung kilang zel
a. Zie haw chunglam cheng chu
a vak a, chawmlo kal in meibuol
lientak in ahun lieh ta a, a thim
vek tai. Zie thu hi mita mute
ngei, Stavenger Aftenbad in nitin
chanchinbu ah a suoh ahi.

2. INDIA gam Bombay ah
Missionary Home a Kristien
numei zakhat guol vel in, zinglam
kikhawp a neihnau ah Vanlam ah
lehkha chientaka hung kizik in,
“Lalpa chu hung vak zieng ding
ei tai” tih meikuonga kizik a
muu hi.

3. SWEDEN gama mi 300
zankhuo a paucham pawl hung
kitte chun, tha khat phut in van
ah lehkhamal lientak in, “En in,
hung ding kei tai” tih kizik, khut

in a kawk chu a muu hi.

4. Zing khat mah numei nih
Paucham lai in, van ah Zawh ei
tai, hung zieng ding ka hi, tih hung
kilang a, bei kik mai a muu hi.

5. Chun, German nu khat
Hukdamna thu he khalo hiel
khat hin, Portland gama oregon
khuo a Choka (anhuonna) a na a
sep lai in, tha khat in bang (wall)
a hung kizik “Isu hung zieng ding
ahi, chieh inla gen ah” tih hung
kilang chu a mu a.

6. Chun, German gam mah
ah, nupan motor a a taihlai un,
nungak naupang mel deuh khat
a la malam ua, chawmkhat zawh
in, zie nu chun, “Lalpa chuh hung
zieng ding ahi” a tih zawh in a
mang kit mai tai.

7. USA GAMA Boston lampi
a nupan car a tailai in, mi khat
naupang mel deuh khabemul nei,
chut ding guo chuh, a nunglam
seat ah a chutsak ui. Car chu a
tawl kit phet u chun, “Lalpa chu
hungvak zieng ding ahi” a ti a.
Nupante chun, mak ti tak in amah
muh guo chun, a nunglam a et
uleh, kuomah a mu ta puou. Car
apat a pawt lai a mu puoh ngal ua,

sapna changte ihiu a (Heb. 3:1).
Zie sapna hi ei sampa’u, Lalpa
min in iki ngen ahi. Bang cheng
ah I phat na ding ua, ei hih sak
ding ahih ziek in, lungkie puoi

tiu. Gideon leh Samuel guol in
pang tun tun leng galzawhna
chu chang ding ihiu.

Lalpa’n I chanchiet ua ding in ei
vangsak sak tahen.

000oo

ANGELTE’N LALPA HUNG ANAIH
TAK ZIE A GENLAWK Ul

Evan. Lamzagin

Changtel: Thuphuon 22:6-7. Chun, vansawlchak chun ka kawmah,
“Zie thu haw hi taksan a um in, a dik ahi; tichun, Lalpa, thiemgaute
kawma a Thagau piepa Pathien chun, thil hungtung vak dingte chuh,
a sawntawlawite kawma etsak dingin, a vansawlchak a sawl ahi.
Ngaitie! hung vak zieng ding ka hi, Zie lehkhabu a hilhlawkna thu

pawm taphawt chuh a hamphau ie

Thuphuon 22:12. “Ngaitie!
hung vak zieng ding ka hi ie!
mitin, a thilhih dungzui chiet uh
a piek dingin, ka kipahman ka
kawmah a um hi.”

Thuphuon 22:10. Chun,
amah chun ka kawmah, “Zie
lehkhabu a hilhlawkna thu haw hi

im ki’n; zie thil haw hung tunna
ding chuh a nai ta ngal a.

Zie a thugenpa hi
Hehpih Johan ahi a, Patmos

',,

atia.

Tuikuol a a umlai a, Pathien in
vansawlchak manga a hopihna
ahi. Thil hungtung ding ana
genlawkna ahi. I Lalpa’n Angel
leh Vansawlchak haw mang
in a hung pienna ding thu ana
genlawk ui. Chun, a hungkitna
ding thu Angel/Vansawlchak
mangin ana genlawkna haw va
en hitiu.

1. NORWAY gama khuo khat,
Stavenger a mi tamtakte mitmuh

AHUN NUNUNG LAM

Kum 20 ka hung hih in chuh,
zu leh sa nawpchen lak a simtel
ka hitai. Zieban achun numei
dukdaklo tawh ka kipawl ziekin
natna phalo kavei tai. Sukdam ut
in doctor ka zuon sek a, theihchin
in ei enkawl na’u ui. Hinla, thil
I chin laklawh tieng leh taksa
utna’n ei nawh tun tun sek ziekin,
thihna theih ahi tih he mah leng,
ki-kisumzolo ahi. Ti achuh natna
hik tenum takin a nek siet ahih
tak ziekin kum 36 chauh hi nalai
in manlouh tak leh chau a nat tin
cheng thuok a ka um nung in, ka
hinna chun a thuokzo talo in ka
thi ta ahi.

Taksa thihna chuh thil cheng
tawpna ana hilo in thagau lam
khawvel kipan chauh ana hi.
Tichun, bangtik ale mitngei talo
ding meikuong tizat um lak ah
sawtlut in ka um tai. Ka nuk a
tan ding kuon khan, Setan leh
thitha zawlten ka thagau sawisan,
sugimthei dingin ei um chel chul
ui. Ka nuk a tan tan in amau chun
gawtmun a sawtlut ding ka thagau
a kichuh ui. Ka thagau kumsawt
meidil a chiehpih ding thupiek
phuondawk ahih tak in, ka thagau
chuh kintak in a chieh pih tau hi.

GAWTMUN TUNG THAKTE

Minute tin leh second tin in
lei mihing thite thagau chuh
gawtmun meidil achun a hung
lut sau sau mai ui. Ka kawm a
hung tun u chun lungkham leh
beidawng a kiko thawm angeih
diek hi. Meipin a lieu hul hul
pum chun, khawvel apat hung
tung thakte chutawh ka kiho ui.
Ziete chun tulai khawvel thiemna
asan dan leh thil hihtheihna
anasat tak dan ei hilh u chun
kati a za zaw diek hi. Pawlam
chitna chu khangto zel mah
leh, sunggil thagau hinkhuo a
sukkhak phakloh dan te le ei
hilh ua, hukdamna thu ngaihsak
lo ani ni’n apung tul tul a. Setan
thangkam achun nitin in a awk
sau sau mai ua, A deih dan
chauh un a khawsau a, Pathien
ngaihsakna him him a neih loh
dan uh a gen u chun ka damlai a
ka um dan kha ka he dawk kita,
ka lungthim ana diek a, khawk ka
sa mah mah hi.

Gawtmun a lut te lak achun
khawvel muntina nungak leh
tangval kum 20 nuoilam atam pen
hi. Amau ei thuhilh tampen chuh,
adamlai ua Lal Isu hukdamna thu
a hetloh u leh, a het nasan u le le

ngathsaklo leh, tua a kisik tak dan
uh ahi. Meipi sa taluo a thawk u
chuh amau vawng vawng zieng
ui. Khuti banga khangdawng
laitak a thih mai ding a kiginchak
loh zie teu, mi’n Lal Isu leh A
hukdamna thu a gensak lai uh
ale a ngaihsak ut loh uh khawk
a sak dan uh tihloh gen ding dan
ahe puou hi. Kei chun la hehpih
mah lengle panpih theihna nei
dieklo, kei le gawtmun lut tho
khat ka hi ngal a.

APA TAWH A KIMUH TUOH

Meidil kuong pup pup mai lak
achun khatvei ei hingtu ka pa
tawh ka kituokkha phut ui. A
kawm achun lungna tak in,
“Bang ati a Pathien thu na awih
nuom loh, ka damlai a Pathien thu
nei hilh loh? Bangziek a thagau
hukdamna ngaihsaklo, zietak a
um ding phet a himaw nei hin?
Aw, ana pienglo himai leng ka
ti na e, mahleh aphachuom ta
puoi.” Tin ka pa chuh ka gai ek hi.
Ka pa chun, “Ka hihkhiel zovek
ahita hi, ei ngaidam in.” tih chauh
in ei dawng hi. Kei chuh ka pa
chung ah lungna taluon, ka sawn
a ka pek hiel hi.

Mahni chate nasan hehpihna
thutak hilhna chang helo,
gawtmun ah le kuoman bangmah
in angai puou hi. I ki muhtuoh
leh lung gimna a suna diek in,
ha gawi a kinakna ngen, kah leh
hagielna ahi na mah a.

A INKUON PIHTE

Tuhin ka pien ni, tha leh kum
te, chuleh ei hingtu ka nu leh pa
hansie ka lawh ek ek mai hi. Aziek
chuh mihing a ka hung pien pien
khan gitlohna leh nawpchenna
lam ah ei pui ua, hukdampa
helo in ei kawih ua, zietawbang
lampi ei kawkmuh chuh ka nu
leh pa ahihdan uh ka he chien
ten hi. Sakhaw dik leh Pathien
diktak hoding in eina sinsak leu
chuh hit tieng hi tunglo ding ka
hi. Tua ka umna ahin ka nu leh
pa ban ah ka suohpih mi nga te
tawh ka bawn un inkuon kim
in ka um vek ua, lei a ka um lai
khan, mi kitithei leh nawpsakna
chen thei himahleng tun chuh
gawtmun meidil ka awikhawm ta
vek ui. Ka nau mi ngate hinle ka
nu leh pa mah a ngawh ui, hinla
aphatchuomna la umtalo. Han
a, nu leh pa mawhsak-sak inla
pahtchuomna um talo. Ka na hih

4. PATHIEN TAWH
KITIMATNA THAK - Jehovah
Shalom.

Gideon in Lalpa vansawlchak ak
tuokpih phet in maicham Lalpa
a ding in asiem a, zie chu “Lalpa
chu Chamna” ahi tin asa a, zie
chu amin tak tak in Yahweh
Shalom, kitimatna Gideon in
Pathien tawh aneih na, Shalom
tih thumal in asulang a, amin
umzie tak chu, pumkhat, bittak
a umna, damna, hauhsakna,
thamuonna, lawi khat hih na a
kitii.

5. LALPA GEN BAWL UT
NA:

Gideon na masapen chuh,
Israel maicham sawtpuk chuleh
thinglim kisiem tan thak chu
ahi. Zie Baal pathien hi apa in
a kitung ahi. Khawmite lauhna
leh apa inkuote lauhna ziek in
Gideon in zan in a susiei.

Mun cheng achun, Lalpa
maichamaphutzel hi. A hinkhuo
ading in thil lauhthawng um
tak himahleh Gideon zie bawl
ding chu adah puoi. Gideon in
kintak in adawng a chun lunggil
thanuom tak in Lalpa thupiek
chuh a hih hi.

Vaihawmte 6:25-27,30 - 25.
Chun, hiti hi ahi a, zie zan mah
chun Lalpan a kawmah, “Na

pa bawngchal tuoi a nihna kum
sagih a upa chuh hun kai inla,
na pa siem Baal maicham hi
hihchim in la, a chunga pathien
te tiemtehna haw chuh phuk ah;
26.Chun, zie suongpi chung ahin
phatak in suong tieng inla, Lalpa
na Pathien a dingin maicham
siem in la; bawngchal nih na
chuh kai in la, Asher dawikhuom
na phuk ding chuh mang in
halmang thillat lan in,” a ti a. 27.
Khutichun, Gideon in a suokte
mi sawm a pui a, Lalpan a
kawma a gen bang chun a hih ta
a; chun hiti hi ahi a, a pa inkawte
leh khawpi a mite chuh a kihchak
ziekin sun in a hih ngam puoh a,
zan in a hih ta a.  30. Tichun,
khawpi a mihaw chun Joash
kawmah, “Na chapa chuh hun
puidawk in a thih tei ding ahi;
Baal maichdam a hih chip ziekin
leh a chunga Asherah a phuk
ziekin,” a tiu a.

Gideon in atawp in mi zathum
(300) mangin Midian mite
chung ah galzawh na achang ahi.

THUTAWP NA: Rome 8:28.
Amuh ahih bang in ,Chun,
Pathien hehpihte, amah guot
guola a sapte ding chun, a phatna
dingun bang chengah a sepsak
sek hi tih I heu a;

Zieziek chun, ka Khanglai
chanpihte, ka nule pate, van

ui, (6:3-5) Zie hun tak chun,
Pathien ahun geldawk ua ahun
samtau a, Lalpa’n thiemgau ahun
sawl sak a, Pathien phatna hetsak
kitin, Aigupta te apat, a hukdawk
dante leh athu ana zawp loh
danteu (6:8-10)

Zietak ahin Lalpan, mi Pathien
thu bangtak a pawm amu a, tichun
amah chu asam a, amelmateu
apat Israel te hukdawk ding inle
thu apie ahi.

Gideon in Pathien sapna a
sukbutin dan point nga:

1. THAGAU A HATNA :
Zietak a tiemteh kham chuh,
Lalpa thagau chu Gideon
chung ah ahung um a. Thagau
thiengtho in hatna ahun pie
a, Pathien hukdawkna nasem
ding in mipil sik in apang ta a.
Vaihawmte 6:34 “Himahlele,
Lalpa thagau chuh Gideon chung
ah ahung tung a, tichun pengkun
amut a...” Lalpa Isu Kristan a
sinsak ten a nasep uh zolo ding
ahiu tih ahea, Thagau thiengtho
in hatna apiek loh chun. Ziekchun
Pa thutiem ngak ding a thupiek
ahiu. Nasepte 1:4,5.

2. THU ZAWH AUM

Gideon, Pathien in a sapin
ginchak loh na tampi anei hi.
chang 15 nan agen a; chun,

amah chun a kawm ale, “Aw
Lalpa bangin ahim Israel chate
hi kava hukdawk theih mai zen
ding? ngaitie Manesseh suon a
nam gimthei pen kahi ngal a”
atia. Zie hi thudik ahi, Pathien
in khawvel neih le lam te hi a
en puoh a, lunggil ahi aet zawk.
Pathien apat ahet zawh in
Gideon in tiemteh na pie ding in
angen a. chang 17 ...Na mittung
kahih chun, nangmah ngei in nei
hopih hitih hetna ding tiemteh
na eimuhsak in atia. Abul achun,
Gideon chu utlo mahleh Pathien
in a thil hih theihna leh umpih
na a sukdet phet in, Pathien in
amah asam hitih a chien tai
(Chang 36-40)

3. PATHIEN THILPIEK
A PIEL: Gideon in Pathien
sapna a zak zak in ahinkhuo ah
Pathien a ding in thilpiek apiei.
Gideon chun Lalpa chu pawt lo
a um ding in angen a, amasang
a ahung theihna ding in. tichun
insung a valutin, kelno khat leh
changbuong epha khat, chawl
sawhloh ava guonggalh a, asa
chuh bawm a kawih in atui chuh
bel ah akawih a. (Ephah khat
chu litres 20 tawh kibang ahi).
Zie zah zah hi zielaitak ading
in haksatak hiding ahi, mahni
kipumpiekna ngal lo in, thil hi
theilo ding ahi.

hawih khak pen chuh ahihleh,
zi ka na neih man loh hi ahi. Zi
ana nei in, chate ana nei hileng
chuh Lal Isu helo a gawtmun a
mi supungtu mai ana hi ding ka
hiu hi. Kei zieka khanglai zietak
mun hun zuonten, Setan a hawt

mah mah bang un kenle Setan
chuh ka haw mah mabh hi.

KHANGLAITE THUCHAH

Khangdawngte haw, zietak
gawtmun apat hin hun thuhilh
nawp ka nei hi; Setan thuzui in
gitlohna lam ah hung kimang dah
ham ham un. Na gitlohnau pum
in Isu kawm zuon un la, ka umna
ahin kuo mah hung hiel kiu. Ka
thugen na-ngaih loh u chun na
hung tieng u leh kisik ding na
hiu hi. keile ka gitloh haihsan
nawp loh zieka ziemun ahi um
ka hi. Pathien leh kumsawt
hinna ka na ngainep a, ka hunpha
cheng khawvel nawpbawlnan ka
mangzo a, ka gitloh ziekin nat
thuok in ka thi a. Ka damlai in
zietak mun ahi chieh a, kumsawt
gim gentheihna thuok din ka ki
gingcha puoi. Zietak a ka um
khawmpih khanglaite hinle zie

bang tho chuh ahun thuthak
nuom uh ahi.

Setan chuh mizo thei, mi themhat
leh tuolthatpa ahi. Ahun thepna
chu ana zui hiel kiu. Khawvel
hawihna leh nawpsakna manga
a hun thep tieng u le le ana kihei
mangsan zieng un. A them thiem
a, mi theppuk dan ahe ngal a.
Lal Isu neilo a, na hinna abei tak
hiel in le, ka thugen hi a dik zie
minute khat sungin he ngal ding
na hi. Ei hun thuhilh khah a dik
na e, timah leh chun phachuom
tapuon a.

NU LEH PATE THUCHAH

Ka nu leh pate haw, kumsawt
hinna nei tu Lal Isu Krista pawm
nuomlo a, tua gawtmun a um
kei nu leh pa tawbang a umlo
ham ham dingin ka hun thuhilh
na hiu hi. Na chateu ding a
chitna, thiemna leh hiselna dingin
phachuom na ngai ua, himahleh
apawimawh zaw, a thagau hinna
ding uh ana kihetmawh sak khan
lau. Na chateu in Lal Isu apawm
theihna ding ua na mawhpuoknau
ana he zing un.

SWS COLUMN

NA UMDAN DING CHUH LALPA
CHUNGAH NGA’N LA; AMAH CHUH

MUONG IN LA, AMAN HIH VEK INA
(Sam 37:5)

-Miss Chinboi

Zie Bible chang hih ahawih mah mah a, mi cheng inle hawih I sak
a I deih chiet ding ginchak aum hi. ahinla a dikna a hung pawtdawk
na ding leh I muhna dinga I ngak zawh sekloh ziekin, I kisulungna
a I kisubuoi zing sek zaw ahi.

Tukum a numei thuzil, Esther hileh, teksie hileh abawn ua thah
hinkhuo apat a zillai hawihtak chimit vek ding tih thupiek ahi.
thupi mah mah mai khat chuh; zie

PATHIEN SAPNA

(SUTZAWPNA)
- Evan. Meshack

PATHIEN IN GIDEON A SAPNA:

Gideon sapna leh sawla aum na Vaihawmte 6:14 - Chun Lalpa
chun amah chuh aena akawm ah, “na thahat lai ahi a, chieh inla Israel
chate hi Midian te khut apat in va hukdawk in;kahun sawl hilo ahim?

Vaihawmte 6:16 ......... Na kawm a umzel ding kahi, tichun Midian
mite chuh mi khat bangmai in baihlam tak in zovek ding nahi, atia.

hi ahi. Lungkham leh beidawnga
a umlai in bang tin a um em?
Bang a gen hi? Bang a kinepih
em? tih hi I vak ngaihtuoh thak
ding un deih um ahi.

Esther chu lengnu a hung hita a,
lengnu ahihna kum li a hungtun
hun chun, Haman in chitgiltak
nei a lengpa athuzawhna ziek
chun, lengpa minnamna ngei
mang a thupiek lamdang tak
leh tizat umtak a hun bawl a,
zie chuh bang ahim I tih ahih
chun, Adartha tha sawmlenih
na, nisawnlethum ni leh leng
Ahasuer gam awp sunga Juda
nam umte cheng cheng, naupang

Amasa’n, zie thupiek hih nang
leh kei dinmuna tung hita henla,
lengnu Esther mun ahi ding
hileng, bang I ngaihtuoh masapen
dem? tih hi ngaihthuoh um khat
chuh ahi. Zie a Esther lunggel
dan leh panlakdan hih alopi mah
mabh ka sai. I Bible changtel hih
Eshter ahin a dikna amuhtheih
inaum hi. Zie hunlai tak hih ahi
nang leh kei in I na sukkhielh
zing sek chuh.

Esther hinkhuo neukhat vak enkit
leng, Pathien namtel a mi ana
himahleh, Persia gama pienga
hung seilien ahi a, mahleh,
Mordekai in amah cha banga
phataka a hun etkawl. Israel

Gideon nasep ding chuh
Midiante khut apat Israel te
hukdawk ding. Zie hetchetna
Pathien in Gideon apiek chu
hatna nei ding, Amah akawm
a aum zing ziek a vaihawm te
bung bul lam a agen pen chuh,
Israelte helna lam chuom chuom,
chuleh athupiek chung a aginum
loh ziek ua Lalpa’n agaih na
ahi. Israel chate’n Lalpa chung
ah gitloh ahun bawl ua tichun
amelmateu khut ah apie taa.
Chun Pathien kawm ah akah
phet un, puidawktu ding mi
aguot sak zel a. thagau in asuk
hat mihaw amau haw chuh -

Othniel, Gideon, Ehud, Jeptha
leh Samson.

Vaihawmte 6:1 - “Chun Israel
chate chun Lalpa mitmuh in thil
gilo ahun hih tau a, tichun Lalpa'n
Midiante khut ah kum sagih apie
dawk kit a”

Midian mite hi indet loudet
neilo (Nomadic people) ahiu a,
Jordan lui suohlam leh tuipi thi
(Dead Sea) tuom laka thalek a
khosa ahiu. Israel te hi Midiante
hin kum sagih abawl gimtheih
uh ahi. Athil chin leh thai chi teu
hawleh a gancha teu haw natieng
in a suksiet sak ua, athahsak vek

dawn in ahung um tai. Ka hindan
cheng cheng chu, Krista kawma
hlan in, amah ah ginna ka hun
nei tai.

Kristien ka hih apat, kum khat leh
kim a chieh nung chun, zan khat
chu Brooklyn khuo ah, Kristiente
paucham kikhawpna ah ka pang
a, Nupi, upa lam deuh khat hi a
hung ding dawk a, zie guol hin
thu a hun gen a- “Unaute, na
kieng ua ka thugen nunung pen
na hiding in ka gingchai. Doctor
in ka chuop a hawihloh ziek in
sawt daih talo ding in ei hilh a,
zieziekchun ka kipak mah mah
hi. Chawmlo kal in ka chapa
Charlie chu van ah va mu ding
ka hi.”

Charlie chu gamsung ading a
Sepaih ahih ban ah Krista Sepaih
ahi bawk hi, kidona ah liemna
tuok in, a khut leh keng tan ahih
nung inle, kipak takin a um a, a

thih ding dakkal tiengin le amah
enkawltu Juda Doctor pa’n Isu
Krista a ginchak theihna ding in
a paucham sak hi.

Zie thu ka vak het phat chun
kisiim zolo in ka chutna apat
in ka taidawk a, mipi masang a
tai phei in, ka va kawi zieng hi.
“Suohpihnu, na chapa Charlie
pauchamna chu dawn in aum tai.
Charlie gen Juda Doctor kha kei
ka hi; tuhin Isu chu ka Lal leh
hukdampa ding in ka pawm tai,
amah chun ka thagau a nei tai,”
ti pum in, ka kikawi char char
mai tau hi.

“Khutichun, sukdam a
na umtheihna ding un, na
gitlohnateu thupha kichawi
tuoh un la, kipaucham sak un,
midik pauchamna chun thil
ahihthei a, aphachuom hi.”

(Jakob 5:16).

oo0oo

Pathien, Pathien dik leh lamdang
ngeilo, belhtak Pathien ahihna hi
Esther hinkhuo ahin ana hetchet
sak ngei hi, tih amuhtheih hi.

Zie tawbang lawm lawma thu
lungkham um ahung tun lai
chun, Esther hin, lengnu ahihna
leh lengpa zieka kisuonna ding
leh kinepna ding a ngaihtuoh
hiel puoh a, a lungkham thu le
kuomah kawm ah a gen puo a. A
gen masak pen chuh bang ahim,
Mordekai kawm ah, Judate cheng
cheng an-ngawl a, tui le dawnlo
a, Pathien kawma paucham ding
leh, amah leh a suok numei tenle
tawbang mah a chuh hih dingin
thu a vak pie a, tih [ mu ahi. Van
Pathien kawm ah a lungkhamna
atut masa pen a, bangtia paucham
ahidem tih vang Bible in a gen
puo a, mahleh, lungthim keksie a
Pathien kawma ngen ahi tih chuh
I he a, amah lemhetna haw amat
guo puo a, aumdan ding chuh
Lalpa a dawng masa a, Lalpa a
muong a, amah hih ding in Lalpa
a sam ahi.

“Nangle kei hin, haksatna leh
lungkhamna I tuok tieng leh
kuo kawm ah I gen masapen
sek ding u aw...!” in sak, in

thang leh I guolngaihte kawm
ahim, I mimuonte kawma genkal
ngaklah sekle kihimai thei ahi.
Pathien tihloh, midang leh mun
danga I tut tieng leh bang I ti sek
um? Vak ngaihtuoh hitiu. Haman
chun Mordekai chu a mudah mah
mah mai a, amel amuh mai mai
lele ahinkhuo nuomlo, a annek
a tuidawn nasan nuomlo khawp
in aum a, zie thu chuh a zi leh a
guolte kawma agen khan, bangtia
hih ding in dawnna a pieu em tih
Bible ah I mu a, zieguol chun,
enle I mihing chanpihte apat a
dawnna I muh sek haw hin, 1
buoina ei sukven sak sangin, ei
behlap saktu ahizaw sek ahi, tih
hi I het dingin deih um ahi.

Esther chuh, Pathien kawma a
paucham zawh chun, Lengpa
ma ah, danlo guol tak himahleh,
hangsantak in a va chieh hi. Bang
ziek a zietienga hangsan a, thih
le laulo khawp a ding ahim I
tih chun, a belh Pathien, a dawt
Pathien thilhihtheina akineppih
ziek ahi tih chientak in alang ahi.

Esther hin Pathien puihhuoina
nuoi ah kal a hun suonto zel a,
zie hin, Pathien leh Amite kal a,

Pathien lopina leh thilhihtheihna
maktak khawvel mite muh
phakloh hung kilang tozel te hi
muhthieh in ahung um ahi.

Tunia I vak suklat nuom pen chuh
I buoina, I haksatna te hi kuo
kawm ah I tun masapen sek em?

Kuo tawh pan I lakkhawm guo
sek em? tih hi ahi. Lalpa Pathien
muonga, I belh tak leh, Aman
abawn in ei ngaihtuoh sak zing
ding ahi tih athak in ngaihtuoh
thak kit thei dingin Lalpa’n
simtute cheng vangsak ta hen.

000oo

BCE COLUMN

KINEPNA

AUM NALAI HI

(Bible changtel - Luke 8:40-56)

Khawvel ahin mi cheng cheng
hin kinepna khat anei chiet hi.
Mihausa leh michagah, mihisel
leh mihisello inle, kinepna khat
nei in aum chiet hi.

Ahinla, zie tawbang lak achun
khen khat kingaisie a, amah
ading a kinepna umtalo banga
ngai a, amah leh amah ahinna
tieng sutawp bang le aum tho ui.

Khawvel a lauhumpen leh
lungsiet umpente chuh; zie
khawvel a amah ading a kinepna

- Rev. Khaitinthang

umtalo ding guol a ngai te hih
lungsiet um leh lauh umtak ahiu
hi. Mi khat chuh, bang ahim tieng
in chauin gimthei lele amah a

kinepna chun asu hat a a suthatho
sek hi.

Ziea achung a [ vak taklat Pathien
thu hinga I muh dungzui in
Jairus, mifel tak leh, kikhawp
khawmna a lawiupa, achanu
damloh chung changte leh, numei
khat kum 12 (sawmlenih), thi put
a damloh thu hi I aki mui.

(géﬁlﬁﬂ/lﬂ eﬂiﬂﬂ

Zie zan chun ka ipmu tha thei
puoh a. “Aw Isu, ka kawm ah um
zing in, tih git chu ka nakhang ah
acham zing a, zan khang laitak
chun ka tho a, damdawi in ka va
tawh a; sepaih liemna thuokte
laka mi 16 ana thi tau hi,tih thu
ei na hilh ua, Charlie thih leh
thih loh chu ka dawng kit a, thi
lo ahihdan leh nuomtak a ipmu
ahih dan ei hilh va. Ni 5 zawh
nung chun Charlie chun, mi khat
ei sam ding in ahun sawl a, ka va
chieh phet chun, “Doctor! ka

hun tawp ding ei tai, zing ni hung
suok chu mu kit talo ding ka hi.
Nei etkawlna cheng cheng ziek
in kipahthu ka hun gen hi. Juda
mi na hi tih ka hei, Isu Krista na
gingcha puoi tih le ka hei. Ahinla
Isu gingtute thi ding kuon mel
hi mu ngéi leh chun ka ut a, ka
kawm ah um zing in,” ei tia.

Himahleh zie chu ka hihtheih
lam ahi puoi. Isu hi ka haw mah
mah mai a, ka chieh mangsan tai.
Ka office a ka chut lai in Charlie
chun ei hung sapsak kit a, hilele
kei chun, tu mah mah khan ka mu
zo tai, ka na tthsak a. Himahleh
el samtu chun, Charlie gen guol
a, kuhkal taka ei sap tun tun ziek
chun, ka va chieh kit ham ham hi.

A room ka va lut phet chun, ana
chau mah mabh tai tih ka mu a. Ka
khut a hun tu a, “Doctor, Juda mi
na hih ziek in ka hun ngaina mah
mabh hi. Ka lawipha pen chu, Juda
mi ahi!” a hun tii. Kei chun, “Kuo
ahim,” ka vak ti kit a, amah chun,
“Isu Krista ahi, ka khut leh keng
nei tansak lai khan Isu Krista
na ginchak theihna dinga, ka na
Paucham char char ei ve,” a hun
tih phet chun, maksa tak mai in,
ka hethiem thei tapuoh a. Liem
nasa tak a thawk lai a, a natna
cheng cheng hengilh a, ka thagau
ading a ana Paucham chu, mak
ka sa mah mah mai a. Minute 10
zawh nung in, thamuong tak in
a ipmu hiei hiei tai. Sepaih sang
tamtak, ka damdawi In ah a thi
tau a, ahinlah kuomah thanmuol
lam ah, a luong ka zui ngei puoi.
Himahleh zie tangval hi chu
thanmuol tieng in ka va zui hi.
Zie tangval hin a thih ding kuon
a a thugen khan ka ngaihtuohna
cheng cheng a luoh dim vek
tamai a, mi hausa ka hia, Sum
ka hau a, himahleh ka hinkhuo
akipak thei puoi, kum 10 ding
hiel ka lungthim sunggil a buoi
mah mah mai hi. Himahleh atawp
atawp in, Charlie pauchamna chu

pawt tam a, na taksa a chau tai.
Ihmutna damdawi panglo achu at
chi hi puonla,” ka ti a.

Amah chun, “Doctor, kum 9 ka
hih in ka hinna hi Krista kawmah
ka hlan zo vek ta a, Amah achun
ka ginna ka nga ta ahi. Ka khut
leh keng tan ahih lai inle thawk
hatna ei pie’n a,” a ti tamai hi.

Kei chun, “Ahih leh zu tawmcha
bek dawn in,” ka ti kit a. Amah
chun, “Doctor kum nga ka hih lai
in ka nu’n khupdin in ei kawi a,
Charlie zu na dawn lohna ding in
ka Paucham zing hi. Na pa hi zu
zieka thi ahi, ei ti a, tuhin kum 17
mi ka hung hita a, zu ka dawn kha
nai puoi. Zu dawn sang in thih le
ka tel zawi,” a ti kit zel a.

Zie lai chun Kristiente hi ka haw
mahmah mai a, ahih ziekin zie
naupang cha hi ka ngaisang til
til hi. Zie phet chun Chaplain kiti
(Damdawi in Pastor) kimuhpih
a nawp leh nawploh ka dawng
kit a, kimuhpih a nuom a. Hun
sawtlo nung in Chaplain chu a
hung a, “Charlie, thi lo ding na
hi, ahinla thihna hun tuok phut
ta lehchin bang hun bawlsak
theih ding ka nei em?” a ti a.
Charlie chun, “Ka khapchak

nuoi a Bible neucha kikal ahin,
ka nu address ka zep a, a kawm
ah, ‘ka kumsawt In ding ka zuon
tai,” tih ei na gensak inla, nikhat
cha le Bible simlo leh amah (Ka
Nu) adinga Pauchamna neilo in,
ka um ngei puoi tih ei na gensak
in. Chuleh, New York a Brooklyn
Sapchuom a Sunday School a
el sinsaktu kawm akhan ei na
sinsakna leh thupha ei gensak
cheng cheng kha, ka hinkhuo ah,
ka lawkpih mah mah hi tih a na
gen in,” a tia.

Zie zawh chun ka kieng lam
ah a hung kiheiphei a, “Doctor
ka kisa zo tai, ei at pan tah leh,
kiko lo ding ka hi,” a hun tia.
Kei zawk chun ka huphulh a, ka
ti akithing hiel hi, zie phet chun
pindan lehlam ah ka va tailut a,
zu neucha ka va dawn a. Charlie
taksa ka vak khawih pat lai chun
thipbek in a thuok a. A guh tanna
ding, guh atna ka vak lak lai chun
a khapchak chun a mai a khuh a,
awl cha cha a phun suisui aw git
chu ka he a, “Aw Isu, ka kawm
ah um zing in,” ti’n a paucham a.
A thutiem guol ngei in ki-at sung
cheng khatvei cha le kiko kha lo
hiel ahi.

Amasa’n, Jairus chanu hi thisuol
a damlo leh thihna tieng atun
nunga le Isu’n thihna apat a a
kaihthoh kit thu I muu hi. Apa
Jairus hin Isu Krista hin bang
tieng dinmun tung le le, anawp
phawt chun ahih mawh aum puoi
tih hi a he chien hi.

Zie tawbanga a suokte’n a chanu
thih thu a gen nasan un le, a
ginchakna ziek leh a kinepna
ziekin, a chanu thisa chuh a mu
kit hi.

Zie chauh chule hilo in numei
thiput kum 12 hiel thuoka a neih
cheng cheng a damna dinga
seng a, doctor te kawma a sum
cheng sengtu le I mu kit hi.
Na ngaihtuoh kham, zie numei
thiphut nu ding hin bang tiengin
a gimtheih um dem? Zie tawbang
tienga haksa a thuok lai hinle,
lungkie mailo in, kinepna lientak
pum in a thuok ham ham hi.

Zie tawbanga a kinepna chun
Isu hi mi sudam thei ahi tih
ahe a, doctor te kawma a neih
cheng cheng mangzota nu chun,
a kinepna leh, a ginna ziek

chun a puon mawng neu khat
thamkha leng le damding ka hi
tih a ginchak ziek chun, a kinepna
bangtak in damna a mu tai.

Aw! unau, nangle tuni hin zie
khawvel ahin kinepna ding
neitalo guolin na kingai em? Bang
tieng in haksatna na tuok em?
Na kingaisie mai em? Pathien
ading in a vaigei leh, hihmawh
bangmah aumpuoi. Amah na belh
phawt chun, Aman hunpanpih
ding ahi. Jairus a chanu damna
dingin Isu masang ah a bawkkhup
a, Pathien zahngaihna leh a chanu
thita nasan a kaththawh sak kit hi.
Kum 12 thiput nu’n le Isu Krista
hi mi sudam thei ahi tih a ginchak
ziekin a puon mawng a tham a
damna a mui. Nang leh ken le
Pathien hi I ginchak ua, Amah I
belh u chun bang tieng dinmun
ana tung hita leu hinle ei ngak
zinga, Amah I belh hun hun un I
haksatnate cheng ei lakmang sak
ding ahi. Zieziekchun, lungkie
mai puoi tiu. I masang u ah, Isu
Kfrista zalin kinepna aum nalai hi.

Lalpa’n simtu te cheng ei vangsak
chiet ta hen.

000oo

MISSION COLUMN

“l MIN UH

SUTHANG HITIU”

(Gen. 11:1-9)

Khawvela ngaihsan um leh
utchak umpen chuh minthanna
ahi. Thiemna, chitna, pilna,
hauhsakna sumlepai hauh,
gari amelhawih, amantam, a
chutnuom haw leh lenna thupi
taktaka chut a, gamchuom
chuoma lenviel, khawpi thupi leh
Hotel minthang tak taka khawsak
a, midang sanga chungnun a, thil
hihthei minthan chuh, utchak
um tak hin a. Minthanna sanna,
thilhih theihna haw hih mihiema
ahi puoh a, Pathien a, amah
chanvo ahi. A neipa dinmuna I
din tiengleh Pathien a kipak puoh
a, ei le kilopi tak tak thei diek lo
ahi. Lemlo tak, buoi tak, kimlo
taka, a awng hawm lientak um
zing pum a, khawl ngah guot
bang zing ahi.

Pathien tello a, mihiemte
lemhetna leh neihlelam hih buoi
kipatna bulpi ahi. Khawvela
dinga thilmak, lopi mah mah
chuh BABEL INSANG hih ahi.

-Rev. K. Siemlien

Asate hin amau minthanna ding,
na lopi tak a mau khut ngei a
sadawk a, khawvel pumpi a amin
uh sukliet a, khang hung um zel
a, midangte’n le a thilhih theih
zieu leh, a thupi zieu ahun het uh
utchakna leh deihna zieka a sak
uh ahi. Pathien lopina ding hilo a,
amau minthanna leh lopina dinga
a guon uh ahi.

Na a sep patnau ah, chek,
suong thasanga mat dingin a
siem ua, a hal ui. A chalna dingin
thingnai a mang kit ui. A tup
u chuh, tihin a gen ui. “Khai,
hungtiem u, khawpi kisiem hiting
un, Insang asip in van supha
hiel dingin sai ting un, I min
uh suthang hitiu; khutilo chun
lei chung pumpi ahin thehzak
in um khai tiu,” a kitiu a. Zie
guola a thiltup u chuh khapsak
guol ahihloh ziekin, pau a
kihettuohnau a sukbuoi sak ta
ahi. Tichun nasem zawm thei talo
in, abuoi ua, a Insak uh a haihsan

puimang zo tau a, David leh
alawite Ziklag ahung tun phet
un a khuou chu ana kihal thieng
keia, Numei chapang tele khatcha
le aum ta puou a. David chu
Lalpa Pathien a chun akisu hat
thak kita amelmateu adelh a, azi
achateu cheng cheng abawn in
ahukdawk kit vek hi. Awle ei uh
gingtu te Insung mawhpuote leh
sapchuom enkawlte Lalpa nasem
te hi, kingaihtuoh thak kit hitiu
ie. I hetloh kalun sapchuom mipi
I et kawl teu Insung I etkawluh
numei chapangte hi setan in suok

leh sala anapuih mang zawh uh
ei ta ve. Sala puih mang a um te
hi bang tia pui kit thei ding I hiu
em? Chuleh Eden apat a setan
kulhpi sung a ana um, suok leh
sal ahih lamle kihelo insung
tamtak a um zingnalai ui. Setan
kulhpi phie ding leh suok leh sala
umte puidawk ding in ei uh Lalpa
nasem tute leh sapchuom enkawl
te hih David Lalpa Pathien a
akisukhat bang in, ei uh le Lalpa
Pathien ah kisu hat thak kit hitiu.

Simtute cheng adin Lalpa’n a thu
vang pie hen. Amen!

000oo

PAUCHAMNA’N THIL AHIH
THEIH DAN

America gam a Civil War lai
IN US Army te lak ah Sepaih
Doctor in ka um a. Getisburg
kidona ah sepaih sangtam tak
liemna tuok te chu ka damdawi
In ah a hun zawn lut ua, tamtak
chu khut tan ngai leh keng tan
ngai khawp a liemna thuok in a
um ui. Zie laka khat chu tangval
naupang cha, tha thum vel chieh
ta akha Sepaih hung lut pan ahi.

A khut leh keng tan a ngaih ziek
in ei kithuohpihtu ding chuh
ihmutna damdawi chawi in ka
room ah ana lut masa a. Mahleh,
zie tangvalpa chun ihmutna
damdawi chu a hip nuom tapuo
a, Doctor pa kimuhpih a nawp thu
ana gen a; Ka va lut phet chun,
“Tangval! Bang zieka ihmutna
damdawi hi deih lo na hi? Na
liemna hi anasa ngal a, thisan a

I lak uh khuo leh tui [ siem hawu
hi setan thil hih theihna a halsiet
In aum Zo ta a.

I zi icha teu leh numei chapang
mipi atamzaw te khawvel
hauhsak na leh chitna thiemna
liet leh lalna delh in manthai na
mun lam zuon in setan in suok leh
salin aman ua apui mang zo tau
hi. Eiuh lalpa a ding a nasem tute
leh insung mawhpuote sapchuom
enkawl te hih amangthai ding
te hehpih na ziekin chausie
khawp hiela kapin ki awihmawh
tuoh in amah ziek ahi tin kisim
mawh tuoh leu hingle bangmah
phachuom zieng ding aum puoi.
Ziklag khuo khah David zieka
kihal ahi puoi, melmate nasep
ahi. David chu melmate doding
leh sala puih mang a umte
hukdawk ding in lungkhamin
chausie hielin kap mahleh Lalpa
Pathien achun akisuhat thakkit
hi. Eiuh le thagau mangthai ding
setan in sala apuih mangte hehpih
na ziek in mitthi luonga chausie
khawp hiela paucham namai in
phachuom zolo ding ahi. Lalpa
Pathien a I kisukhat thakkit uh
apawimawh tak zet hi.

“DAVID CHU LALPA PATHIEN
ACHUN AKISU HAT A~

Thiempu puon ak ak kawmin
Pathien kawm ah apaucham a .
zie mi buluh te chu ka delh zui
dem? delh leng kapha zo dem?
tin Lalpa chu a dawng a, amah
chun delhzui ah delh pha tei tei in
natin, sala amat teu le abawn un
hukdawk ngei ngei ding nahi tin
a dawnga. Khutichun David leh
asepaihte mi zagup te chun a delh
ua, mahleh atam zaw lamkala
achauh ziekun mi zanih chauh
tawh adelh ua. Chun amelmateu
Amalek te chun gallak tamtak
alak ziek un aneu in a dawn ua,
alam ua, aki theh zak zeng zung
zieng ua, khutih laitak chun
David leh asepaih te chun zingkal
thing zang vak apat nitak lam
chanin ado ua, sangongsau chun
a chu a taisie tangval zali tihloh
chu kuomah dam a suokcha him
him aum puou hi. Tichun Amalek
ten alak cheng cheng u chu
abawn in alakit suok kei a, David
in azi te nih chule ahukdawk a
numei chapang cheng le abawn
in ahukdawk vek ta a.

Awle I gen nawppen u chu, David
umloh kalin a khuo Ziklag chu
Amalek ten ana buluh ua ahal
thieng kei ua, khuo a um numei
chapang leh aziteu salin ana

ua, mun chuom chuoma thehdalh
in a um tau hi. (Gal lu lau in
gallu a tuok kiti chuh a thawh
ui). Babel chuh buoina (division,
confusion) tihna ahi. Theihtawp
suoh a, pan a laknau, sumlepai,
tha leh zung, hun leh phat tampi
a mat zawh nung ua a sepdawk
uh, a gah chuh ‘buoina’ a kituok
laite, a semkhawm laite, kikhen
zaka kituoklo taka khawvel mun
chuom chuoma theh zak ahung
hi tau ui.

Pau khat leh thugen dan
kibang chiet a, nuom taka khangto
taka um chuh Pathien program
ahi a, mahleh Pathien program
a, amel lieh thei ding, mihiem
program ahunglut phet in abuoi
ua, a kihetthiem puou a, a kikhen
zak lawh tau ahi. Mi a tam ua,
a kithuguol ua, matchak ding,
bang kim akiting a, nekledawn
thu ale a buoi puou hi. A chennau
gamle anuom a, buh leh bal, thai
haw le a hawih thei mah mah hi.
Pathien thasang a, mihiem theihna
a pan ahun lak tak mai uhin chuh,
khantohna, kituokna, pankhawm
malak in, aphalai cheng, abuoilo
ding gam cheng abuoi a, nasepna

maban le chawl hiel in aum tau hi.

Pathien mel liech thei dinga
lunggel nasep, thilbawl aneih
cheng u chuh amau a dingin
buoina ahung hi a, anasep u leh
athiltup ule apiting thei tapuoi.
Apau uh kihetuohlo dinga
sukbuoi aumte chuh khawvel
gam tin a thehdalh in aum tau
hi. Pau kihettuoh kitna ding
chuh Pathien deih dan leh Amah
lopina dinga umna ah akilang hi.
Pentikost nia Thagau Thiengtho
ahung tun khan, gam chuom
chuom, pau chuom chuom, nam
chuom chuomte khan pau khat
amau pau chiet in ahun hethei
tau hi.

Aw nang unau, na babel
Insang sak sa zawm zel ding
maw? Sazo ngei puon na tin,
na tup dantak in lawhting diek
puonla. Pathien in nanga dinga
ahun guotsak khela pha aum
puoh a, amah lopina ding leh
aminthieng dawpsanna nasepa
lungawi a pan na lak leh Pathien a
lopi tieng, nang le amah tawh lopi
khawm ding na hi. Ei mau a dinga
Babel Insang sa talo in, Pathien a
dingin Babel Insang sai tiu.

oo0oo

EVANGELICAL SYNOD CHURCH
PSWS MISSIONARY NASEPNA REPORT 2017
- Mrs. Lhingneih,
Secretary, PSWS, ESC.

Dated 6-13 February, 2017 sung hin Phaibiel Synod Women
Society member mi 11 (eleven) Tripura Missionary Field ah Seminar
nei dingin ka chieh ua, thalawp tak in hun ka va mang ui. Date 7™
February 2017 ni hin Mission Field a Sapchuomte cheng Seminar
ka neihpih ua, Pathien thagau pawlna nasatak ka chang ui.

Resource persons & Topic:-

1. Pi Khawlnu — Pienthakna diktak
2. Pi Manching —Pathien thu a Nu'n Insunga a
mawhpuokna

3. PiNeinu — Sapchuom a Nute mawhpuokna
Dated 8" February, 2017 ni hin Sermon kikhawpna leh Numeite
Fellowship neih ahi. Rev. T. Doukap, Chairman PSWS in thugenna
a nei hi. Misionary Field a te’n le SWS Committee ana teldawk ua,
zie anuoia te hih ahiu hi.

1. Mr. Kamthang - Chairman
2. Mrs. Sobita - Vice-Chairperson
3. Miss Boineu - Secretary
4. Mrs. Sukurani - Finance Secretary
5. Mrs. Himani - Treasurer
6. Mrs. Budha Rani - Member
7. Mrs. Kripa - Member
8. Mrs. Bonita - Member
9. Mrs. Bagya Laxmi - Member

Numei Committee te hih Phaibiel a laklutna dan in Budget, Rs.
1000/- guonsak ahi. Talent leh puondum man haw le theihdan dana
ahun piek ding ua lemguotpih ahi.

14 CHAMNA AW | AUGUST, 2017

“ David chu Lalpa achun
akisuhata”

I Samuel 30:4-6

Israel Leng Saul in David
athuk guot zing ziekin David in
alungthim in nikhat chu Saul khut
a hung thi tei ding kahi hi, kei
dingin Philistia gam a tathmang
khela phazaw umlo ding ahi
tin. A sepaih te leh Azite tawh
Philistia gam ah atai ua, Gath
khuo Lengpa Akish kawm ah
ava um tau a, David chu Lengpa
a ding chun aginum mah mah
a, Lengpa chunle agingcha a
muong mah mah a. nikhat chu
David in leng Akish kawm ah,
aw lengpa namit katun chun
gamsung a khuopi khat eipien,
bangziek in e nasuok hi lengpa
khuopi a achen zing ding atia.
Lengpa chun le pha asa a, zie ni
mah chun Ziklag chu apie ta a,
zie zawh chawmbkhat hal chun
Israel te tawh Philistia te chu kido
ding in ahung kisau a zie kido na
a ding chun Philistia leng te chun
David chu amuong zopuou a, dan
leh kido lai in melmate lam ah

- Thahpau, Phaijang.

lehpan khan a atih ziek un David
leh alawite chu zingkal vaimatak
in ahun sawl dawk tau a.

Khuti chun leng pa’n akhuo ding
a apiek na Ziklag khuo chu ahun
zuon tau a, nithum nia Ziklag
atun u chun, ngaitie Amalek ten
Ziklag chu ana buluh zo tau a,
ana hal ua, numei chapang haw
leh zie khuo a um taphawt te chu
alien a neu a bawn un sal in aman
u a, David leh amiten khuo atun
phet u chun ana ka thieng kei ta
a. A zi leh a chateu cheng cheng
chu sal in aman ua, ana pui mang
zotau a, David leh alawite chu
hah kah in chau sie khawp hiel
in akap ua, alung zin ziek uleh
alungkham ziek un micheng
cheng in David chu suong a seh
ding thu agen ua, mahleh bang
mah hih theih anei ta puou hi.

Zie guol hin tuhun hinle I
sapchuom etkawl teu leh I insung
ua izi I chateu Lalpa ding a gam

leh Thiemgau lemte, amau cheng
thum hih thi theilo ding ahiu ui.

Zie hi kum sang zawh a thil tung
ding kigen ahi. Kum 1000 (sang)
kiti hih kum sangkhat chetchet
tihna hilo in a sawt ding genna
ahi. “Chun, kum sangkhat chuh
a kichaih tieng leh, Setan chuh
a tanna a pat chun thahdawk in
um intin.” (v.7) “A tanna,” kiti
hih kawkhuk mawngbei (abyss)
kititi khah ahi. Setan hin Pathien
thilsiem, adieka mihiem te abul
a pata suksiet ana tup tinten zing
ahi (Gen. 3: 1 — 6) Pathien in
kawkhuk mawngbei a agawt
nunga le a mission chuh suk pitit
a guot teitei ahi. Zieziek chun
Setan in pan hun khawh kit in
tin. Kido na a apanpih dingin Gog
leh Magog them ding leh zawl
ding in kipandawk in a. (v 8).
Zie a Gog leh Magog, kiti hi ahet
theih pen ding in, “Khawvela
bang hileh Pathien do dinga kisa
taphawt,” tihna ahi. Ezekiel in,

Gog hih Nam lawi upa, khawvela
leng le lal Pathien laulo leh
Pathien kihcha lo haw gennan
amang hi, (Ez. Bung 38 leh 39
ah). Chun, Noah chapa Japhet,
Japhet chapa, Magog kiti khat a
um hi (Gen 10: 2)

Ti a hi Setan chuh kum sang zawh
a Pathien do dinga ahung kisak
liplip takchuleh, Setan thuneihna
leh a hatna chun kumsawt daihlo
ahih sukchetna dinga, Pathien
in thihna umtalo dinga alawite,
Sahang tawh Thiemgau lemte
tawh thi theilo dinga Mei leh Kat
diil a anawh lut ding ahi.

(Note: Dawtna nihna pen hih
genchet ding leh hilhchet ding
ginchak khela ana tam deuh ziek
in, sau thim hung hiding ahih ziek
in Chaman Aw next issue a ding
in hi mai hen, dawtna siem tu
hin ei na hethiem henla ana ngak
ham ham hen ti’n ka hun ngen hi.
Article khat hung ting hiel ding
ahih ziek in ahi.)

oo0oo

Committee Memberte cheng hih PSWS Secretary’n thilpiek a piei.
Ho-In umna mun cheng ka va tawh suok ua, chun Ho-In um nailohna
Simna le ka va tawh ui. Nasep dan tiemteh tak haw:-

1. Kokbrok paua Holy Bible 250x20=5000 amamawh thuu a
gen ua, zie a ding chun sum ka tuokkhawm ua, Holy Bible
37x250=9250 man ding ka tuokkhawm ua, ka pieu hi.

2. A chiehkhawm cheng in ka van ken hawu, zan puon, puonchen,
kengtaw leh mimal vanken Inlama puokkit umlo khawpa piek
ahiu.

3. Mawkam Ho-In kekletna dingin sum huntieng ka hun pieu hi.

4. Date 11-2-2017 (Saturday) ni hin, Mission Field a te’'n Annek
khawmna ei neihpih ua, date 12-2-2017 (Sunday) ni hin ava
chiehte’n mipi, abawn ua annekkhawmpihna ka nei ui.

Taksa lama thalawpna thak ei piek mai hilo in, Thagau lam ale
phatchuompihna, lawkna nasatak ka chang ui. Pauchamna’n delhzui
zel hitiu.

MANIPUR MISSION FIELD A NASEPNA
Pathien vangsakna tamtak changin Manipur Mission Field a
te ding bikin Bible Camp neihpih ahi.

Amun . Gilead Tlang, Thingkangphai
Ahun : 6-10 July, 2017

Speaker : Rev. Henkholien

Camp Director : Mr. N. Kumar

Camp Program hawngtu : Rev. K. Siemlien, Director, M&E,

Camp Program khaktu : Rev. T. Doukap, BS Phaibiel
Campers zat : Mi 63 (sixty three)
Sponsors by . Phaibiel Synod Women Society, ESC.

Pathien thagau pawlna nasatak ka chang ua, Thugentu le
hundang cheng sangin Pathien in a mang hi tih theih ahi. Mi 17
in Krista tatna, ngaihdamna kichien taka hechien in, a pawm ua,

Missionary nasep lunglutna nei in, Baptisma le a lem phat phat leh
chang zieng dinga kisa zo sa ahiu ui.

Zie Camp hih alawhtit theihna dinga pauchamte sumlepai
huntuok, mimal, Department leh Sapchuomte, tha leh zung, neihlelam
senga hung pangte, sound, vehicle huntuoka, lam chuom chuoma
panlate cheng chungah Pathien min in kipahthu ka gen ui. Lalpa’n

a lopina dingin lehtamtak in hun phungvuk zel ta hen.

“Thagau mang Kross bula I puihkhawmteu cheng chuh,
I Lallukhuk zemhawih dingteu chu hung hin au” Lalpa lopina,
limbawlna cheng cheng chang zing ta hen.

000oo

BIBLE STUDY

Dawtna nga na: Thuphuon
20:15, “Kuo min hileh hinna
lehkhabu a amuhloh phawt
uchuh Meidil a chun a paihlut
uh a.” Hukdama umdingte chuh a
mintak chiet u a Hinna lehkhabu
a kizik ahi die?

Answer: Hi, Mintak (Min
tungtawn) in Kizik in a.

HILHCHETNA: Thuphuon ahin
Lehkhabu 2 (nih) a kigen kha
a, khat chuh mi cheng cheng

Rev. T. Kamgin Gangte
Registrar ECT

a thilhih teu kiziklutna ahi a,
akhat zawk chuh Hinna neite min
kizikna ahi. A lehkhabu khatna
mi cheng cheng thilhih kizikna
a chun nang min le atela kei min
le atel a, micheng cheng min tel
vek ding ahi. Aziek chuh I thilhih
teu zik ngai chiet ahih zieka chuh
MIN chuh atel tei ngai ahi. Nasep
thilbawl cheng cheng record
ngai ahihziek in, Min phuok ni a
Min, atungtawna kigen pen khah
Pathien in a lehkhabu khatna a

khah ana ziklut ta ding ahi. Ei
haw hih a diek in Min I hauthei
ua, Minlem, Kino chawihna,
kisapna Min a chuom in I neikit
ui. Nam dang khenkhat (eisanga
nam lien zaw timai hiting)
haw khuh kino chawihna Min/
Minlem tih haw anei chuom puou
ui. Surname kiti haw chuh a nei
tho nau ui. Hilele kino chawihna
min haw hih a nei bek puou. A
etsakna ding in: BillyGraham,
Hambawi/Hama, ti a asap lam
uh akihe kha puoi. Lehkhabu
khatna a mitin I nasep bang
chiet ua ziklut a  umna min mah
khah, Pathien deih banga hingte
chuh Hinna lehkhabu (Lehkhabu
nihna) a khan Pathien in ahi bang
banga a teilut ding ahi. Mosi
alungawihloh chunga Pathien
kawma a kitawm khan. “Ka Min
na ziksa kha thaimang dingin
ka hun ngen hi” atii. (Exo 32:
32) Ziehin Mosi min akiphuok
tunga pata kiziklut ahih achien
hi. Min kiphuok tungtung a min
kiziklut chuh Mintak ahihloh
theihloh ahi. Chun, tulai vangin
Min I phuok tak uleh Pathien in
ana ziklut dingin Pathien min in
I lan chawksek ui. Ziklut dinga |
na lat sek ukhuh mintak hi teitei

sek ahi. Minlema ziklut dinga
ngen khatle I um uh ginchak aum
puoi. Pathien in Hinna lehkhabu
a a teilut, I mintak hawu chuh
thaimanglo hiel ding ahi. (Thup.
3:95).

Dawtna li na: Thuphuon 20: 10,
“Tichun amau haw thempa Diabol
chuh, Sahang leh Thiemgau lem
umna Mei leh kat dil a chun a
paih taua, tichun, kumkhuotuong
in a sun a zan in sukgimtheih in a
um taua.” A thum ua hih thi theilo
ahi ding u?

Answer: Hi, a thum ua hi thi
theilo ding ahiu ui.

HILHCHETNA: A kizik dan
hih vak sim zieng inle thitheilo
ding ahih uh a chien hi.
“Kumkhuotuong in a sun a zan
in sukgimtheih in um ta’n au.”
A sun a zan a sukgimtheih a um
ding, “kumkhuotuong” tih hi
atawp umtalo ding ahih genna
ahi a, tawp ta lo ding atih hih
sukgimtheih ahih nau khah ahi.
Sukgimtheihna tawp lo ding tih
chuh a thuokte a dinga le atawp
um thei diek lo ding genna
ahi. A tawplo ding tih chuh,
thihni umtalo ding kigenna ahi.
Zieziek chun, Diabol, Sahang,

